ԱՄՓՈՓԱԹԵՐԹ
«Մթնոլորտային օդն աղտոտող (վնասակար) նյութերի արտանետումների պետական հաշվառման և հաշվառման վերաբերյալ տեղեկատվության ամփոփման, վերլուծման և արխիվացման կարգը հաստատելու մասին» և «Հայաստանի Հանրապետության կառավարության 1999 թվականի ապրիլի 22-ի N259 որոշումն ուժը կորցրած ճանաչելու մասին» Կառավարության որոշումների նախագծերի վերաբերյալ
	1․ Արդարադատության նախարարություն
	22.12.2023թ.
N /27.3/54554

	«Մթնոլորտային օդն աղտոտող (վնասակար) նյութերի արտանետումների պետական հաշվառման և հաշվառման վերաբերյալ տեղեկատվության ամփոփման, վերլուծման և արխիվացման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «Մթնոլորտային օդի պահպանության մասին» օրենքի 15-րդ հոդվածին հղում կատարելիս անհրաժեշտ է հստակեցնել հոդվածի մասը: Բացի այդ, «Կառավարությունը» բառն անհրաժեշտ է փոխարինել «Հայաստանի Հանրապետության կառավարությունը» բառերով:
	Ընդունվել է։
Կատարվել է համապատասխան փոփոխություն։

	Նախագծի Հավելվածի 4-րդ կետի «ՕՊՕ» հապավումն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 2-րդ մասը, համաձայն որի՝ արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ: 
	Ընդունվել է։
Կատարվել է համապատասխան փոփոխություն։

	 3. Նախագծի Հավելվածի 4-րդ կետի 2-րդ ենթակետի «լիազոր մարմնի» բառերն անհրաժեշտ է փոխարինել «շրջակա միջավայրի վրա ազդեցության պետական փորձաքննության ապահովման ոլորտում Կառավարության քաղաքականությունը մշակող և իրականացնող պետական կառավարման համակարգի մարմնի (այսուհետ՝ Լիազոր մարմին)»  բառերով, իսկ 5-րդ կետի «շրջակա միջավայրի վրա ազդեցության պետական փորձաքննության ապահովման ոլորտում Կառավարության քաղաքականությունը մշակող և իրականացնող պետական կառավարման համակարգի մարմինը (այսուհետ՝ լիազոր մարմին)» բառերը՝ «Լիազոր մարմինը» բառերով:
	Մասամբ է ընդունվել։
Սույն դեպքում անհրաժեշտ է առաջնորդվել «Մթնոլորտային օդի պահպանության մասին» օրենքի 4-րդ հոդվածի 1-ին մասի 35-րդ կետով սահմանված «լիազոր մարմին» եզրույթով։

	4. Նախագծի Հավելվածի 7-րդ կետի համաձայն՝ մթնոլորտային օդն աղտոտող (վնասակար) նյութերի արտանետումների տարեկան վարչական վիճակագրական հաշվետվությունների ձևերը և դրանք լրացնելու վերաբերյալ հրահանգները հաստատվում է լիազոր մարմնի ղեկավարի հրամանով։ 
Իսկ 9-րդ կետի համաձայն՝ Տարեկան վարչական վիճակագրական հաշվետվությունների տվյալների հիման վրա կազմվում է մթնոլորտային օդի վրա վնասակար ներգործություն ունեցող պետական հաշվառման ենթակա գործող կազմակերպությունների ցանկը, որը հաստատում է լիազոր մարմինը՝ համաձայնեցնելով մթնոլորտային օդի պահպանության ոլորտում վերահսկողություն իրականացնող տեսչական մարմնի հետ: Ցանկը վերանայվում է ամեն տարի և ներկայացվում հաստատման մինչև հուլիսի 1-ը:
Նշված կարգավորումներն, ըստ էության, լիազորող նորմեր են, որոնք արդեն իսկ ամրագրված են «Մթնոլորտային օդի պահպանության մասին» օրենքի 6-րդ հոդվածի 1-ին մասի 10-րդ և 11-րդ կետերում, ուստի Նախագծում դրանք նախատեսելու անհրաժեշտությունը բացակայում է: Նշվածը հաշվի առնելով՝ առաջարկում ենք Նախագծի Հավելվածի 7-րդ և 9-րդ կետերի կարգավորումները հանել:
	Մասամբ է ընդունվել։
Հավելվածի 7-րդ կետը հանվել է։
Հավելվածի 9-րդ կետի մասով՝
«Մթնոլորտային օդի պահպանության մասին» օրենքի 6-րդ հոդվածի 1-ին մասի 10-րդ կետով ամրագրված է մթնոլորտային  օդի վրա վնասակար ներգործություն ունեցող պետական հաշվառման ենթակա գործող կազմակերպությունների ցանկի մշակման և հաստատման լիազորող նորմը։ Սակայն նախագծի հավելվածի 9-րդ կետով կարգավորվել է վերը նշված ցանկի վերանայման և հաստատմանը ներկայացման ժամկետը։

	5. Նախագծի Հավելվածի 8-րդ կետի «վիճակագրական կոմիտե» բառերից առաջ անհրաժեշտ է լրացնել «Հայաստանի Հանրապետության» բառերը:
	Ընդունվել է։ Կատարվել է համապատասխան փոփոխություն։

	6. Միաժամանակ Նախագծի վերնագրի համաձայն, նախատեսվում է սահմանել նաև հաշվառման վերաբերյալ տեղեկատվության արխիվացման կարգը, մինչդեռ նշվածի վերաբերյալ կարգավորում առկա չէ, ուստի անհրաժեշտ է Նախագիծը լրամշակել:
	Ընդունվել է։ Կատարվել են համապատասխան փոփոխություններ։
Պարզաբանում։
Շրջակա միջավայրի նախարարությունը ունի գործող համակարգչային ծրագիր, ինչի միջոցով ամփոփվում, վերլուծվում և արխիվացվում են վնասակար նյութերի արտանետումների հաշվառման տվյալները։

	7. «Հայաստանի Հանրապետության կառավարության 1999 թվականի ապրիլի 22-ի N259 որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:
	-

	2. Առողջապահության նախարարություն
	23.11.2023թ.
N ԱԱ/04/26808

	Առաջարկություններ և դիտողություններ չկան։
	-

	3. Ֆինանսների նախարարություն
	07.12.2023թ․
N01/9-2/23545

		ՀՀ կառավարության «Մթնոլորտային օդն աղտոտող (վնասակար) նյութերի արտանետումների պետական հաշվառման և հաշվառման վերաբերյալ տեղեկատվության ամփոփման, վերլուծման և արխիվացման կարգը հաստատելու մասին» (այսուհետ՝ N1 Նախագիծ) ՀՀ կառավարության որոշման նախագծով առաջարկվում է.
· սահմանել մթնոլորտային օդն աղտոտող (վնասակար) նյութերի արտանետումների քանակների և տեսակների հաշվարկման մեթոդը, ինչպես նաև կարգավորել վնասակար նյութերի արտանետումների պետական հաշվառում իրականացնելու գործընթացները: Այդ կապակցությամբ, N1 Նախագծի հավելվածով հաստատվող «Մթնոլորտային օդն աղտոտող (վնասակար) նյութերի արտանետումների պետական հաշվառման և հաշվառման վերաբերյալ տեղեկատվության ամփոփման, վերլուծման և արխիվացման» կարգի (այսուհետ՝ Կարգ) 6-րդ կետի համաձայն, վարչական վիճակագրական հաշվետվությունը ներկայացվում է էլեկտրոնային միասնական հարթակ՝ մինչև հաշվետու տարվան հաջորդող տարվա փետրվարի 25-ը: Մինչդեռ բացակայում է էլեկտրոնային միասնական հարթակի առկայության, իսկ վերջինիս բացակայության դեպքում դրա ներդրման ֆինանսական գնահատականի և ֆինանսավորման աղբյուրների վերաբերյալ տեղեկատվությունը:
· Կարգի 8-րդ կետի համաձայն, պետական հաշվառման ենթակա մթնոլորտային օդն աղտոտող (վնասակար) նյութերի արտանետումների աղբյուրներ ունեցող իրավաբանական անձանց և ձեռնարկատիրական գործունեությամբ զբաղվող ֆիզիկական անձանց տվյալները, ինչպես նաև արտանետումների բաղադրությունը և քանակը հավաքագրվում են, վերլուծվում են, վերլուծված տվյալներն ամփոփվում են և սահմանված ժամկետում ներկայացվում են վիճակագրական կոմիտե։ Ամփոփ տվյալները պահպանվում են էլեկտրոնային տարբերակով լիազոր մարմնի կազմում գործող մասնագիտացված կառույցի կողմից։ Մինչդեռ պարզաբանման կարիք ունի, թե որ մասնագիտացված կառույցի մասին է խոսքը (գործող ՊՈԱԿ, Շրջակա միջավայրի նախարարության ստորաբաժանում, թե նոր ստեղծվող կառույց) և ինչպես է վերոնշյալ աշխատանքները նախատեսվում կատարել՝ առկա մարդկային ռեսուրսներով, թե անհրաժեշտություն է առաջանալու լրացուցիչ հաստիքների ներգրավվման: Բացի այդ բացակայում է ամփոփ տվյալները պահպանելու նպատակով էլեկտրոնային համակարգի առկայության, իսկ վերջինիս բացակայության դեպքում դրա ներդրման ֆինանսական գնահատականի և ֆինանսավորման աղբյուրների վերաբերյալ տեղեկատվությունը:
	








Ընդունվել է։ Կատարվել են համապատասխան փոփոխություններ։














 Ընդունվել է։
Պարզաբանում։
· Հաշվառման գործընթացի իրականացման համար մասնագիտական կառույցը կհստակեցվի լիազոր մարմնի հրամանով։ Լրացուցիչ հաստիքների ներգրավում նախատեսված չէ։
· Շրջակա միջավայրի նախարարությունը ունի գործող համակարգչային ծրագիր, ինչի միջոցով ամփոփվում, վերլուծվում և արխիվացվում են վնասակար նյութերի արտանետումների հաշվառման տվյալները։

	«Հայաստանի Հանրապետության կառավարության 1999 թվականի ապրիլի 22-ի N259 որոշումն ուժը կորցրած ճանաչելու մասին» (այսուհետ՝ N2 Նախագիծ) ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	-

	4. Վիճակագրական կոմիտե
	23.11.2023թ.
N ՎԿ/1-04/2329

	1. «Մթնոլորտային օդն աղտոտող (վնասակար) նյութերի արտանետումների պետական հաշվառման և հաշվառման վերաբերյալ տեղեկատվության ամփոփման, վերլուծման և արխիվացման կարգը հաստատելու մասին» կառավարության որոշման նախագծի (այսուհետ՝ Նախագիծ) հավելվածից հանել 13-րդ կետը՝ նկատի ունենալով հետևյալը.
· «Պաշտոնական վիճակագրության մասին» ՀՀ օրենքում (այսուհետ՝ Օրենք) հստակ տարանջատված են պաշտոնական վիճակագրության այլ արտադրողների և վարչական տվյալներ տրամադրողների հասկացությունները: Այսպես, Օրենքի 5-րդ հոդվածի 1-ին մասի 3-րդ կետի համաձայն՝ պաշտոնական վիճակագրության այլ արտադրողները կազմված են պետական և տեղական ինքնակառավարման մարմինների՝ սույն օրենքին համապատասխան պաշտոնական վիճակագրություն մշակող, արտադրող և տարածող կազմակերպական ստորաբաժանումներից: Արտադրության հասկացությունը սահմանված է Օրենքի 4-րդ հոդվածում, համաձայն որի՝ արտադրությունը տվյալների հավաքման, պահպանման, մշակման և վերլուծության հետ կապված անհրաժեշտ բոլոր գործողություններն են, որոնք կատարվել են պաշտոնական վիճակագրություն կազմելու նպատակով:
Օրենքի 5-րդ հոդվածի 2-րդ մասի 2-րդ կետով սահմանված է վարչական տվյալներ տրամադրողների հասկացությունը, այն է՝ պետական և տեղական ինքնակառավարման մարմիններ, որոնք պաշտոնական վիճակագրություն  արտադրողներին տրամադրում են վարչական նպատակներով հավաքված տվյալներ:
Օրենքի 6-րդ հոդվածում հստակ սահմանված է, որ ՀՀ պաշտոնական վիճակագրության մշակման, արտադրության և տարածման ընթացքում օրենքի նույն հոդվածով սահմանված պաշտոնական վիճակագրության հիմնարար սկզբունքները տարածվում են բոլոր պաշտոնական վիճակագրություն արտադրողների վրա, այլ ոչ վարչական տվյալներ տրամադրողների (վարչական ռեգիստրներ վարողների):
Նախագծով լիազոր մարմնի ղեկավարի հրամանով հաստատվող մթնոլորտային օդն աղտոտող (վնասակար) նյութերի արտանետումների տարեկան վարչական վիճակագրական հաշվետվությունների ձևերով տվյալների հավաքումը Օրենքի համաձայն չի հանդիսանում վիճակագրության արտադրություն, քանի որ այդ գործողություններն ուղղված չեն պաշտոնական վիճակագրություն կազմելուն, այլ հավաքվում են վարչական (իրենց գործունեության համար անհրաժեշտ) նպատակներով: Հետևաբար, Ձեզ վարչական հաշվետվություններ ներկայացնողները՝ պաշտոնական վիճակագրության ձևավորման համատեքստում հանդիսանում են վարչական տվյալներ տրամադրող, և հիշյալ վարչական հաշվետվության ձևերով հավաքված տվյալները հանդիսանում են վարչական տվյալներ, որոնք Օրենքի 4-րդ հոդվածի համաձայն՝ այն տվյալներն են, որոնք հավաքված են վարչական նպատակներով պետական և տեղական ինքնակառավարման մարմինների, Հայաստանի Հանրապետության կենտրոնական բանկի կողմից կամ նրանց անունից, որոնք այլ են, քան պաշտոնական վիճակագրության արտադրողներինը, և որոնց հավաքման իրավական հիմքն այլ է, քան վիճակագրական օրենսդրությունը:
·  Բացի այդ հարկ է նաև նշել, որ Նախագծի 13-րդ կետում որպես վարչական վիճակագրության վարմանն առնչվող կարգում չնշված այլ հարաբերությունների կարգավորման հիմք սահմանված «Պետական վիճակագրության մասին» Հայաստանի Հանրապետության օրենքի ուժը կորցրած է ճանաչվել «Պաշտոնական վիճակագրության մասին» օրենքի 35-րդ հոդվածով («Պաշտոնական վիճակագրության մասին» ՀՕ-194-Ն օրենքն ընդունվել է 2018 թվականի մարտի 21-ին, որն ամբողջությամբ խարսխված է ՄԱԿ-ի, ՄԱԿ-ի Եվրոպական տնտեսական հանձնաժողովի կողմից հաստատված «Արևելյան Եվրոպայի, Կովկասի և Կենտրոնական Ասիայի պաշտոնական վիճակագրության մասին Մոդելային օրենքի» (Նյու Յորք և Ժնև, 2016թ.) վրա, տես https://ec.europa.eu/eurostat/ramon/statmanuals/files/UNECE_Generic_law_2016_EN.pdf հղումը: Հիշյալ մոդելային օրենքի հիման վրա արմատապես փոխվել է վարչական ռեգիստրների դերակատարումը պաշտոնական վիճակագրության գործընթացում: Վարչական ռեգիստր վարողները տարանջատվել են պաշտոնական վիճակագրության այլ արտադրողներից և դրանցից յուրաքանչյուրի առաքելությունները հստակեցվել են: Պաշտոնական վիճակագրության օրենսդրությամբ տվյալների հավաքման լիազորությունները թողնվել են միայն պաշտոնական վիճակագրության արտադրողներին): 
Նկատի ունենլով վերոնշյալը, անհրաժեշտ է խնդրո առարկա հարաբերությունների կարգավորման համար նախատեսել այլ իրավական հիմք: 
Միաժամանակ խնդրում ենք Ձեզ նմանատիպ այլ փոփոխությունների դեպքում ևս, մինչ վերջնական որոշում ընդունելը, խորհրդակցելու նպատակով նախապես այդ մասին տեղեկացնել Արմստատին, քանի որ «Պաշտոնական վիճակագրության մասին» օրենքի 20-րդ հոդվածի 3-րդ մասի համաձայն՝ «Եթե վարչական տվյալներ տրամադրողները նախատեսում են էականորեն վերանայել տվյալների հավաքման կամ մշակման ընթացակարգերը կամ կազմակերպել տվյալների նոր հավաքում, որը կարող է անդրադառնալ պաշտոնական վիճակագրության նպատակներով տրամադրվող տվյալների վրա, ապա նրանք պարտավոր են խորհրդակցել վիճակագրական կոմիտեի հետ և, անհրաժեշտության դեպքում, պաշտոնական վիճակագրության այլ արտադրողների հետ՝ մինչև նման որոշում կայացնելը»: 
	Ընդունվել է։
     Կատարվել է համապատասխան փոփոխություն։

	       2. «Հայաստանի Հանրապետության կառավարության 1999 թվականի ապրիլի 22-ի N259 որոշումն ուժը կորցրած ճանաչելու մասին» Կառավարության որոշուման նախագծի վերաբերյալ առաջարկություններ և դիտողություններ չկան։
	-

	5. Բնապահպանության և ընդերքի տեսչական մարմին
	24.11.2023թ.
N01/29.1/1/6363

	1. «Մթնոլորտային օդն աղտոտող (վնասակար) նյութերի արտանետումների պետական հաշվառման և հաշվառման վերաբերյալ տեղեկատվության ամփոփման, վերլուծման և արխիվացման կարգը հաստատելու մասին» կառավարության որոշման նախագծի վերաբերյալ առաջարկում եմ որոշման 10-րդ կետը լրացնել նոր պարբերությամբ՝ հետևյալ բովանդակությամբ՝
«Ստուգման ժամանակ տնտեսավարող սուբյեկտի կողմից աղտոտող (վնասակար) նյութերի արտանետումների առավելագույն նախագծային ցուցանիշների հիման վրա օդի պահանջվող օգտագործումը (ՕՊՕ) հաշվարկված չլինելու դեպքում հաշվարկն իրականացնում է լիազոր մարմինը՝ մթնոլորտային օդի պահպանության ոլորտում վերահսկողություն իրականացնող տեսչական մարմնի համապատասխան գրության հիման վրա»:
[bookmark: _GoBack]     2. «Հայաստանի Հանրապետության կառավարության 1999 թվականի ապրիլի 22-ի N259 որոշումն ուժը կորցրած ճանաչելու մասին» Կառավարության որոշուման նախագծի վերաբերյալ առաջարկություններ և դիտողություններ չկան։
	Մասամբ է ընդունվել։
Նախագծի 4-րդ կետը լրացվել է նոր բառերով՝ «հաշվարկվում է հետևյալ բանաձևով՝ իրավաբանական անձանց և ձեռնարկատիրական գործունեությամբ զբաղվող ֆիզիկական անձանց կողմից.»:
ՕՊՕ-ի հաշվարկի հիման վրա որոշվում է  տնտեսվարող սուբյեկտի հաշվառման ենթակա լինելու պահանջը։ 

